
Тақриз
ба автореферата диссертатсияи Ҳамидова Манзура Махмудовна 

дар мавзуи «Таърихи инқилоби фикрӣ дар Бухоро»-и Садриддин Айнй -  
ҳамчун сарчашмаи таърихӣ», барои дарёфти дараҷаи илмии номзади 
илмҳои таърих аз руи ихтисоси 07.00.09. - Таърихнигорӣ, маъхазшиносй 
ва методҳои таҳқиқоти таърихӣ. - Хуҷанд, 2022.

Соҳибистиқлолӣ барои мо шароит фароҳам овард то дар тамоми 
самтҳо фаъолият бурда, сарнавишти худро муайян намоем. Махсусан 
ошноӣ пайдо кардан бо таъриху фарҳанги халқи тоҷик ва омӯзиши ҳаёт 
ва осори бузургони миллат василаест ҷиҳати баланд бардоштани 
худшиносии миллй ва таҳкими пояи истиқлолият. Дар ин самт 
пешоҳанги ин ҷунбиши барозандаи худшиносй Президента Ҷумҳурии 
Тоҷикистон Эмомалӣ Раҳмон чунин таъкид намудаанд: «Имрӯз мардуми 
кишвар ба худшиносй ва барқарор кардани хотираи таърихии хеш беш 
аз пеш ниёз доранд. Мо бояд аз таърихи гузашта сабақ бигирем ва барои 
ваҳдати комили миллй корҳои бузургеро ба анҷом бирасонем».

Омузиш ва таҳқиқи «Таърихи инқилоби фикрӣ дар Бухоро»-и 
Садриддин Айнӣ як қадами мустаҳками дигар моро ба хештаншиносй 
мебарад. Устод Айнй нуздаҳ соли умрашро сарфи таҳсил дар мадрасаҳои 
Бухоро карда, дар ҳамин муҳит бо бузургоне мисли Аҳмади Дониш ва 
Шарифҷон Махдуми Садри Зиё ошной пайдо намуд. Дар ин шаҳри 
фарҳангй бо ҷадидон шинос шуда, сару садои Инқилоби буржуазии 
русро шунида, воқеаи таърихии Колесовро мушоҳида мекунад, зарбаи 75 
чӯби амирро мечашад ва шеъри инқилобиашро ҳам меофарад.

Диссертатсияи Ҳамидова Манзура Маҳмудовна дар мавзуи 
«Таърихи инқилоби фикрӣ дар Бухоро»-и Садриддин Айнӣ -  ҳамчун 
сарчашмаи таърихй», ба таҳқиқи яке аз осори арзишманд бахшида 
шуда, дар таърихи халқи тоҷик аҳамияти вижаеро доро мебошад.

Рисолаи мазкур аз нигоҳи баёни воқеаҳои таърихӣ аз дигар асарҳои 
муҳаққиқон фарқият дошта, дар соҳаи таърихнигории таърихи халқҳои 
Осиёи Марказй ҷойгоҳи махсусеро ишғол менамояд. Дар асари мазкур 
ҳаёти сиёсй, фарҳангй ва иҷтимоии аморати Бухоро дар охири асри XIX 
ва аввали асри XX ба таври воқеӣ инъикос гардидаанд, ки муҳиммияти 
он дар самтҳои омӯзиш, таҳлил, тарғибу ташвиқи осори ниёгон ва дар 
баланд бардоштани ҳисси худшиносии миллй инъикос мегардад.

Рисола аз муқаддима, чаҳор боб, даҳ зербоб, хулоса, тавсияҳо ва 
рӯйхати адабиёт иборат аст.

Боби аввали рисола «Заминаҳои таълифи асари «Таърихи инқилоби 
фикрй дар Бухоро» - и С. Айнй ном дошта, фарогири ду фасл мебошад.



Якум, зербоб - «Манбаъҳои ғоявии таълифи асар ва сарнавишти 
нашри он» дар бораи нашр ёфтани китоби «Таърихи инқилоби фикрй 
дар Бухоро», ки ҳанӯз соли 1918 таҳияву тадвин гардида, нусхаи ягонаи 
он ба таври муаммо тӯли беш аз ҳафтод сол гум шуда буд, маълумоти 
муфассал медиҳад.

Зербоби дуюми боби аввал дойр ба «Вазъи сиёсӣ ва иқтисодию 
иҷтимоии аморати Бухоро дар охири асри XIX ва аввали асри XX (дар 
асоси осори С. Айнй)» маълумот медиҳад. Муаллифи рисола аморати 
Бухороро дар ин давра ҳамчун кишвари аз нигоҳи фарҳангй қафомондаи 
асримиёнагй ва феодалй баҳо додааст.

Боби дуюми диссертатсия «Инъикоси ташаккули ҳаракати ҷадидия 
дар «Таърихи инқилоби фикрй дар Бухоро»- и С. Айнй» унвон гирифта, 
аз се зербоб таркиб ёфтааст.

Дар зербоби якуми боби дуюми диссертатсия «Заминаҳои пайдоиши 
ҳаракати ҷадидия ва ҳадафи он дар шароити аморати Бухоро» 
диссертант қайд менамояд, ки дар охири асри XIX ва ибтидои асри XX 
ҳаракатҳои маорифпарварй ва ҷадидия ҳамчун равняй пешқадами 
иҷтимоию сиёсй-фарҳангй арзи ҳастй намуда, дар рушди худшиносии 
миллии халқи тоҷик, инкишофи ҳисси ватандӯстӣ ва талқини ғояҳои 
демократа саҳми босазо гузоштанд.

Дар зербоби дуюми боби дуюм, ки «Мактабҳои усули нав ва 
ҷамъияти «Тарбияи атфол» ном дорад, муаллиф қайд менамояд, ки 
афкори Садриддин Айнй оид ба таъсиси мактабҳои усули нав, хосатан 
аввалин мактаби тоҷикй бо усули савтия, ки худи ӯ яке аз 
ташкилкунандагони он буд, ҳамчунин оид ба фаъолияти ҷамъияти 
махфии «Тарбияи атфол» дар солҳои 1910-1917 сарчашмаи муътамад 
маҳсуб меёбанд.

Дар зербоби сеюми боби дуюм «Айнӣ ва рӯзномаи «Бухорои 
Шариф» муҳаққиқ пайдоиш ва ташаккули аввалин рӯзномаи тоҷикии 
Осиёи Марказй (1912-1913) ва ҷойгоҳи онро дар таърихи фарҳанги халқи 
тоҷик мавриди таҳлил қарор додааст. Нақши онро дар амри бедории 
миллй, сиёсиву фарҳангй, тақвияти рӯҳияи худшиносиву истиқлолталабй 
ва эҳёи ҳуввияти миллии тоҷикон арзишманд медонад.

Дар боби сеюми диссертатсия «Инъикоси ҳаракати ислоҳотхоҳонаи 
ҷавонбухориён дар «Таърихи инқилоби фикрй дар Бухоро»-и С.Айнй», ки аз 
се зербоб таркиб ёфтааст, унвонҷӯ ба инъикоси масъалаи таъсири 
сарнагуншавии ҳукумати подшоҳии Русия нисбати аморати Бухоро, 
омодакунй ва эълони лоиҳаи ислоҳот аз ҷониби амир, намоиши



ҷавонбухороиён ва пароканда намудани он мавриди баррасӣ ва таҳқиқ 
қарор додааст.

Дар зербоби дуюми боби сеюми диссертатсия «Омода ва эълони 
лоиҳаи ислоҳот аз тарафи амир” муаллиф қайд менамояд, ки амири 
Бухоро Олимхон барои ором кардани халқ ва мустаҳкам кардани пояи 
давлатдории худ 7 апрели соли 1917 дар бораи «Ислоҳот» баёния 
баровард, аммо дар ин баёния ба ғайр аз ваъдаҳои хушку холии умумӣ 
чизе набуд.

Диссертант зикр менамояд, ки ҳукумати подшоҳии Русия барои 
ҳукумати аморати Бухоро пушту паноҳи асосӣ маҳсуб мешуд ва аз ин 
лиҳоз, амир Олимхон тамоми чораҳоро медид, ки дар сарзамини аморат 
ба шӯришҳои халқй роҳ надиҳад.

Дар боби чоруми диссертатсия «Масъалаи зиддияти байни давлати 
шӯравию ҳукумати Бухоро ва сарнагун намудани тартиботи амирй дар 
осори С.Айнӣ» ба чор масъала таваҷҷуҳ карда шудааст.

Дар маҷмуъ, автореферата диссертатсияи Ҳамидова Манзура кори 
баанҷомрасида буда, мақсаду вазифаҳои дарпешгузоштаи унвонҷӯ иҷро 
шудаанд.

Кори илмии Ҳамидова Манзура, - дар чаҳорчӯбаи талаботҳои 
рисолаи илмӣ таълиф шуда, барои дарёфти дараҷаи илмии номзади 
илмҳои таърих ҷавобгу мебошад.

Хулосаҳои мухтасари кори диссертатсионй, ки ба забонҳои тоҷикӣ, 
русӣ ва англисӣ дар охири автореферата диссертатсия оварда шудаанд, 
тибқи талаботи ҷории КОА-и назди Президента Ҷумҳурии Тоҷикистон 
таҳия гардида, моҳияти илмии диссертатсияи мазкурро ба таври 
фишурда инъикос менамоянд. Мазмуни диссертатсия бо мақолаҳои 
чопшудаи илмии муаллиф мутобиқат менамояд.

Дар маҷмуъ, автореферата диссертатсияи Ҳамидова Манзура кори 
баанҷомрасида буда, дар доираи талаботҳои рисолаи илмй таълиф шуда, 
барои дарёфти дараҷаи илмии номзади илмҳои таърих ҷавобгу мебошад.

Муқарриз: н.и.т., дотсенти кафедраи 
фанҳои гуманитарии Донишгоҳи давлати!
молия ва иқтисоди Тоҷикистон,


